
ABSTRAK 

Manusia merupakan makluk yang dicipta oleh tuhan dengan pelbagai ciri 

menarik dan unik serta mempunyai pelbagai akal untuk mengubah, mencantum 

dan berimaginasi tentang perkara - perkara yang boleh berlaku pada masa 

hadapan. Berhubung dengan perkara tersebut semenjak manusia mencapai 

tamadun purba sehingga ke tamadun yang moden manusia tidak henti - henti 

berusaha mencari jalan untuk menikmati kesenangan. Bermula daripada 

mencipta sesuatu sehingga menjadikan barang yang mendapat permintaan di 

pasaran mereka mula merasakan ketidakmampuan untuk mengurus 

menggunakan teknologi lama sahaja. Maka bermula revolusi perindustrian yang 

bermula di Eropah yang mencetus satu era baru pada dunia. 

Revolusi tersebut tidak berhenti begitu sahaja sejak ia bermula. Lama -

kelamaan ciptaan yang berguna muncul dan ia dapat menjimatkan masa, tenaga 

dan pengeluaran dalam jumlah yang lebih besar terhadap sesuatu produk. 

Perubahan ini mencetuskan satu keadaan yang amat drastik kerana era 

penggunaan tenaga manusia semakin mengecil. Kawasan - kawasan industri 

mula muncul untuk menampung pemintaan yang semakin banyak. 

Pada awal proses pembinaan sesebuah industri sistem rawatan terhadap 

pelupusan sisa masih tidak mendapat perhatian yang meluas. Sehingga pada 

suatu ketika manusia mula berfikir bagaimanakah alam ini terjadi jika pelupusan 

ini tidak dikawal dan bagaimakah masnusia, haiwan dan tumbuh - tumbuhan 

akan hidup jika alam telah di cemari. 

Berdasarkan masalah ini Pertubuhan Bangsa - Bangsa Bersatu melalui WWF 

mula mengorak langkah dengan berkempen untuk pemeliharaan dan 

pemuliharaan alam sekitar. Malaysia tidak terkecuali daripada menerima arus 

perubahan tersebut walaupun perindustrian bermula lewat iaitu sekitar tahun 

1980 - an. Akta Kualiti Alam Sekeliling mula terpakai pada 1974 dan Jabatan 

Alam Sekitar mula di tubuh untuk mengawasi industri di dalam negara. 

Semua industri pada etikanya harus mempunyai sistem rawatan yang sempuma 

untuk merawat sisa buangan mereka. Namun apa yang berlaku kebanyakannya 

tidak dapat menyediakan loji tersebut dan sisa buangan yang tidak dirawat 

dilepaskan begitu sahaja di daratan mahupun di sungai yang berhampiran. 

Inisiatif daripada pemilik kilang langsung tidak menunjukan tanda - tanda positif 

bahawa mereka memandang berat terhadap pencemaran alam sekitar. 

Pendekatan yang baru harus diambil dengan segera dan penyelesaian harus 

dicari supaya generasi akan datang dapat melihat atau sekadar mengetahui 

sebagai sejarah yang agung dahulukala. 

